
GOUVÈNÈ CUOMO ANONSE NOMINASYON PREMYE FI KI NAN DEZYÈM 

POZISYON KÓMAND NAN ETA  
 

Klike La pou wè foto Premye Sipè-entandan Adjwen Patricia M. Groeber 
 
 
Gouvènè Andrew M. Cuomo jodia te anonse ke Patricia M. Groeber te jwenn 
nominasyon kòm Premye Sipè-entandan Adjwen nan Lapolis Eta New York, sa ki mete 
l nan dezyèm pozisyon kòmann divizyon 4,800 manm lan. Nominasyon an, ki te fèt pa 
Sipè-entandan Joseph A. D'Amico, make premye fwa ke yon manm fi te nome nan 
pozisyon sa nan 98yèm ane istwa Lapolis Eta.  
 
“Premye Sipè-entandan Adjwen Groeber se yon lidè ki pwouve nan tradisyon pi rafine 
Lapolis Eta New York,” te deklare Gouvènè Cuomo. “Mwen konnen li pwomote nan 
nouvo posizyon l avèk eksperyans ak angajman ki nesesè pou sèvi tout Nouyòkè yo. 
Mwen konplimante Patricia Groeber sou nominasyon l nan pozisyon sa ki 
enkwayableman enpòtan.” 
 
Premye Sipè-entandan adjwen Groeber ap sipèvize operasyon chak jou nan tout aspè 
Divizyon an, enkli Kòmann sou Teren an, Administrasyon, Relasyon Anplwaye ak Afè 
Entèn. Li te premye antre nan Lapolis Eta nan dat 22 septanm 1986, kòm yon twoupè 
nan Twoup G. Li te travay nan diferan pozisyon pandan tout karyè l, e nan dat 4 Me 
2013 li te nome Kòmandan sou Teren. Nan pozisyon sa li te premye fi ki te janm travay 
nan twazyèm pozisyon kòmann nan Divizyon an, kontwole operasyon Fòs Lapolis la, 
Biwo Envestigasyon Kriminèl, Sant Entelijans Eta New York ak Biwo Kont Teworis. 
 
Sipè-entandan Lapolis Eta D'Amico te deklare, “Patricia Groeber te angaje pou 
pwoteje moun New York pandan preske 30 ane. Karyè l te kondwi l nan tout kwen nan 
eta, pwomote nan tout ran yo pou l vini premye fi ki okipe yon kantite pozisyon lidèchip 
nan Lapolis Eta New York. Jodia, nou konplimante dènye akonplisman l kòm li vini 
premye Sipè-entandan Adjwen. Lidèchip ak angajman l nan ajans sa ap benefisye non 
sèlman Lapolis Eta New, men egalman tou moun nan gwo eta sa.”  
 
Premye Sipè-entandan Adjwen Groeber te gradye nan 1984 nan Inivèsite Albany avèk 
yon degre Bakaloreya nan Biyoloji ak Chimi. Li gen yon Metriz nan Jistis Kriminèl nan 
Rockefeller College/University nan Albany, ak yon degre Metriz nan Administrasyon 

Piblik nan Marist College. Li se yon manm aktif nan diferan òanizasyon eksteryè, enkli 
Asosyasyon Entènasyonal Chèf Lapolis ak Asosyasyon Chèf Lapolis Eta New York. 

